
Монгол Улсын Их Хурлын 2017 оны намрын ээлжит чуулганы
 Нийгмийн бодлого, боловсрол, соёл, шинжлэх ухааны

 байнгын хорооны 2018 оны 1 дүгээр сарын 11-ний өдөр
 /Пүрэв гараг/-ийн хуралдааны гар тэмдэглэл


Нийгмийн бодлого, боловсрол, соёл, шинжлэх ухааны байнгын хорооны дарга Ё.Баатарбилэг ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 08 минутад Төрийн ордны “В” танхимд эхлэв. 

Чөлөөтэй: О.Баасанхүү, Г.Мөнхцэцэг, Н.Номтойбаяр, Я.Санжмятав, Н.Учрал, С.Чинзориг, С.Эрдэнэ. 
Нэг. “Нэмэгдлийн хэмжээ тогтоох тухай” Улсын Их Хурлын тогтоолын төсөл /Засгийн газар 2018.01.05-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Хөдөлмөр, нийгмийн хамгааллын яамны Нийгмийн хамгааллын бодлогын хэлтсийн дарга Г.Банзрагч оролцов.

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ж.Чимгээ, Г.Баяртуяа, референт Б.Мажигсүрэн нар байлцав. 
Улсын Их Хурлын гишүүн М.Билэгт тогтоолын төслийг анхны хэлэлцүүлгээр батлуулах нь зүйтэй гэсэн горимын санал гаргав. 

Ё.Баатарбилэг: - Улсын Их Хурлын гишүүн М.Билэгтийн гаргасан, “Нэмэгдлийн хэмжээ тогтоох тухай” Улсын Их Хурлын төслийг анхны хэлэлцүүлгээр батлуулах нь зүйтэй гэсэн горимын саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             0

Бүгд:                                      10

100 хувийн саналаар горимын санал дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн М.Билэгт Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 14 цаг 11 минутад хэлэлцэж дуусав.


Хоёр. Донорын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төсөл /Засгийн газар 2016.12.27-ны өдөр өргөн мэдүүлсэн, анхны хэлэлцүүлэг, үргэлжлэл/
Хэлэлцэж буй асуудалтай холбогдуулан Эрүүл мэндийн яамны Эмнэлгийн тусламжийн газрын мэргэжилтэн А.Бархас, Улсын нэгдүгээр төв эмнэлгийн Элэг шилжүүлэн суулгах багийн ахлагч, Монгол Улсын хүний гавьяат эмч О.Сэргэлэн нар оролцов. 
Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ж.Чимгээ, Г.Баяртуяа, референт Б.Мажигсүрэн нар байлцав. 
Хуулийн төслийг анхны хэлэлцүүлэгт бэлтгэсэн талаар ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн Д.Гантулга танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 


Донорын тухай /шинэчилсэн найруулга/ хуулийн төслийг хэлэлцүүлэгт бэлтгэх үүрэг бүхий ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Ё.Баатарбилэг: - 1.Төслийн 7.1.6 дахь заалтын “таниулах” гэснийг “зөвшөөрлийн” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:                         11

Татгалзсан:                             0

Бүгд:                                      11

100 хувийн саналаар дэмжигдлээ.

Ё.Баатарбилэг: - 2.Төслийн 10.2.3 дахь заалтыг хасах саналыг дэмжье гэсэн санал хураалт явуулъя. 

Зөвшөөрсөн:                         11


Татгалзсан:                             0


Бүгд:                                      11

100 хувийн саналаар дэмжигдлээ.

Ё.Баатарбилэг: - 3.Төслийн 13.2 дахь хэсгийг доор дурдсанаар өөрчлөн найруулах: 

“13.2. 25 насанд хүрсэн Монгол Улсын иргэн эрхтнээ бусдад шилжүүлэн суулгахыг зөвшөөрсөн шийдвэрээ жолооны үнэмлэх болон эрүүл мэндийн даатгалын гэрчилгээ, цахим картад тэмдэглүүлж болно.” гэсэн саналыг дэмжье гэсэн санал хураалт явуулъя. 

Зөвшөөрсөн:                         11


Татгалзсан:                             0


Бүгд:                                      11

100 хувийн саналаар дэмжигдлээ.

Ё.Баатарбилэг: - 4.Төслийн 13 дугаар зүйлд доор дурдсан агуулгатай 13.3 дахь хэсэг нэмэх: 

“13.3.Энэ хуулийн 13.2-т заасан тэмдэглэгээ хийх журмыг Боловсрол, Зам тээврийн болон Эрүүл мэндийн асуудал эрхэлсэн Засгийн газрын гишүүд хамтран батална.” гэсэн саналыг дэмжье гэсэн санал хураалт явуулъя. 

Зөвшөөрсөн:                         11


Татгалзсан:                             0


Бүгд:                                      11

100 хувийн саналаар дэмжигдлээ.

Ё.Баатарбилэг: - 5.Төслийн 13.3 дахь хэсгийн “зөвшөөрөхгүй тухай таниулах хуудсаар гаргасан шийдвэрийг хэзээ ч” гэснийг “зөвшөөрсөн шийдвэрээ эргэн” гэж өөрчлөх гэсэн саналыг дэмжье гэсэн санал хураалт явуулъя. 

Зөвшөөрсөн:                         11


Татгалзсан:                             0


Бүгд:                                      11

100 хувийн саналаар дэмжигдлээ.

Донорын тухай /шинэчилсэн найруулга/ хуулийн төсөлтэй хамт өргөн мэдүүлсэн хуулийн төслүүдийн талаархи зарчмын зөрүүтэй саналын томьёоллоор санал хураалт явуулав.
Ё.Баатарбилэг: - Нэг.Зөрчлийн тухай хуульд нэмэлт, өөрчлөлт оруулах тухай хуулийн төсөл: 

1.Зөрчлийн тухай хуулийг хууль санаачлагчид буцаах гэсэн саналыг дэмжье гэсэн санал хураалт явуулъя. 

Зөвшөөрсөн:                         11


Татгалзсан:                             0


Бүгд:                                      11

100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Д.Гантулга Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 14 цаг 17 минутад хэлэлцэж дуусав.
Хуралдаан 09 минут үргэлжилж, 19 гишүүнээс 12 гишүүн ирж, 63.2 хувийн ирцтэйгээр 14 цаг 17 минутад өндөрлөв.

Тэмдэглэлтэй танилцсан:


НИЙГМИЙН БОДЛОГО, БОЛОВСРОЛ,


СОЁЛ, ШИНЖЛЭХ УХААНЫ БАЙНГЫН


ХОРООНЫ ДАРГА                                                                  Ё.БААТАРБИЛЭГ


Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                              Д.УЯНГА

МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ
НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ

БАЙНГЫН ХОРООНЫ 2018 ОНЫ 1 ДҮГЭЭР САРЫН 11-НИЙ ӨДӨР 
/ПҮРЭВ ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ё.Баатарбилэг: - Нийгмийн бодлого, боловсрол, соёл, шинжлэх ухааны байнгын хорооны 2018 оны 1 сарын 11-ний өдрийн хуралдаан эхлэх гэж байна. Ирвэл зохих 19 гишүүнээс 10 гишүүн ирсэн. Ирц бүрдсэн тул хурлаа эхэлье. 
Өнөөдрийн хурлаар Байнгын хорооны хурлаар “Нэмэгдлийн хэмжээ тогтоох  тухай” Монгол Улсын Их Хурлын тогтоолын төслийн анхны хэлэлцүүлгийг явуулна. 

Хоёрдугаарт Донорын тухай шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн анхны хэлэлцүүлэг үргэлжилнэ. 

Хэлэлцэх асуудалтай холбоотой асуулттай гишүүд байна уу? Алга байна. Хэлэлцэх асуудалдаа оръё. 

“Нэмэгдлийн хэмжээ тогтоох тухай” Улсын Их Хурлын тогтоолын төслийн анхны хэлэлцүүлгийн явуулъя. Ажлын хэсэг байгаа юу? Банзрагч ажлын хэсэг Хөдөлмөр, нийгмийн хамгааллын яамны хэлтсийн дарга Банзрагч байна. 

Тогтоолын төслийг гишүүдэд тараасан байгаа. Хууль санаачлагчаас асуух асуулттай гишүүд байна уу, тогтоолын төсөлтэй холбоотой? Тогтоолын төсөлтэй холбоотой асуулт алга байна. 

Зарчмын зөрүүтэй саналтай гишүүд байна уу? Алга байна. Зарчмын зөрүүтэй саналтай гишүүн. М.Билэгт гишүүн горимын санал гаргая гэж байна. М.Билэгт гишүүний микрофоныг өгье. 
М.Билэгт: - Энэ горимын санал гаргая. “Нэмэгдлийн хэмжээ тогтоох тухай” энэ  хуулийг Улсын Их Хурлаар анхны хэлэлцүүлгээр нь батлуулах саналтай байна. Үүний дэмжиж өгөөч гэх гэсэн юм. 
Ё.Баатарбилэг: - Улсын Их Хурлын гишүүн М.Билэгтийн гаргасан тогтоолыг анхны хэлэлцүүлгээр нь батлуулах горимын санал гарлаа. Тэгэхээр энэ горимын саналыг дэмжье гэсэн томьёоллоор санал хураалт явуулъя. Санал хураалт гишүүд. 
10 гишүүн дэмжиж 100 хувийн саналаар санал дэмжигдлээ. 
Тийм болохоор тогтоолыг анхны хэлэлцүүлгээр нь батлуулах санал дэмжигдлээ. Байнгын хорооны санал, дүгнэлтийг нэгдсэн хуралдаанд М.Билэгт гишүүн уншихаар томиллоо. 

Дараагийн асуудалдаа оръё. Донорын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн анхны хэлэлцүүлэг үргэлжилнэ. Ажлын хэсгийг оруулъя. 

Одоо уг нь А.Ундраа гишүүн, Л.Энх-Амгалан дарга орж ирнэ. Бишээ Б.Ундармаа гишүүн. 

Донорын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийн анхны хэлэлцүүлэг үргэлжилнэ. Ажлын хэсгийг танилцуулъя. Ирсэн байна уу? Эрүүл мэндийн яамны ерөнхий мэс засалч, Улсын нэгдүгээр төв эмнэлгийн Элэг шилжүүлэн суулгах багийн ахлагч, хүний гавьяат эмч О.Сэргэлэн, Эрүүл мэндийн яамны Эмнэлгийн тусламжийн газрын мэргэжилтэн Бархас нар ирсэн байна. 
Хэлэлцэх асуудалд оръё. Ажлын хэсгээс танилцуулга хийе. Д.Гантулга гишүүн танилцуулгаа хийнэ үү. 
Д.Гантулга: - Донорын тухай хуулийн шинэчилсэн найруулгын төслийн анхны хэлэлцүүлэг Байнгын хороогоор хэлэлцэж байгаад үргэлжлүүлж 13.2 болон түүнтэй холбоотой 2 зүйлийг үргэлжлүүлэн хэлэлцсэн. 
Энэ хэлэлцсэнээр ажлын хэсэг саналаа нэгтгээд Байнгын хороонд оруулж байгаа болно. Ингээд нийтдээ 5 заалтыг зарчмын зөрүүтэй саналыг оруулсан байгаа. Тэгээд саналаа хураалгаж өгөхийг Байнгын хорооны даргаас хүсье. 

Ё.Баатарбилэг: - Ажлын хэсгээс боловсруулсан Д.Гантулга гишүүний танилцуулгатай холбоотой асуух асуулттай гишүүд байна уу? Байхгүй байна. Ажлын хэсгээс боловсруулсан зарчмын зөрүүтэй саналаар санал хураалт явуулъя. Зарчмын зөрүүтэй саналын томьёолол. 

1.Төслийн 7.1.6 дахь заалтын “таниулах” гэснийг “зөвшөөрлийн” гэж өөрчлөх, санал гаргасан ажлын хэсэг, санал хураалт. 

11 гишүүн санал хураалтад оролцож 100 хувийн саналаар санал дэмжигдлээ. 
2.Төслийн 10.2.3 дахь заалтыг хасах, санал гаргасан ажлын хэсэг санал хураалт. 

11 гишүүн оролцож 100 хувийн саналаар санал дэмжигдлээ. 
3.Төслийн 13.2 дахь хэсгийг доор дурдсанаар өөрчлөн найруулах: 

“13.2. 25 насанд хүрсэн Монгол Улсын иргэн эрхтнээ бусдад шилжүүлэн суулгахыг зөвшөөрсөн шийдвэрээ жолооны үнэмлэх болон эрүүл мэндийн даатгалын гэрчилгээ, цахим картад тэмдэглүүлж болно.” Санал гаргасан ажлын хэсэг, санал хураалт. 
11 гишүүн зөвшөөрч 100 хувийн саналаар санал дэмжигдлээ. 
4.Төслийн 13 дугаар зүйлд доор дурдсан агуулгатай 13.3 дахь хэсэг нэмэх. 

“13.3.энэ хуулийн 13.2-т заасан тэмдэглэгээ хийх журмыг Боловсрол, Зам тээврийн болон Эрүүл мэндийн асуудал эрхэлсэн Засгийн газрын гишүүд хамтран батална. Санал гаргасан ажлын хэсэг, санал хураалт. 
11 гишүүн дэмжиж 100 хувийн саналаар санал дэмжигдлээ. 
5.Төслийн 13.3 дахь хэсгийн “зөвшөөрөхгүй тухай таниулах хуудсаар гаргасан шийдвэрийг хэзээ ч” гэснийг “зөвшөөрсөн шийдвэрээ эргэн” гэж өөрчлөх, санал гаргасан ажлын хэсэг, санал хураалт. 

11 гишүүн зөвшөөрч 100 хувийн саналаар санал дэмжигдлээ. 

Донорын тухай хуулийн шинэчилсэн найруулгын төслийн хамт өргөн мэдүүлсэн хуулийн төслийн талаархи зарчмын зөрүүтэй саналын томьёолол. 

Нэг.Зөрчлийн тухай хуульд нэмэлт, өөрчлөлт оруулах тухай. 

1.Зөрчлийн тухай хуулийг хууль санаачлагчид буцаах, санал гаргасан ажлын хэсэг, санал хураалт. Буцааж байгаа юм байна. 

11 гишүүн дэмжиж 100 хувийн саналаар санал дэмжигдлээ. 
Санал хураалт дууслаа. Байнгын хорооны санал, дүгнэлтийг нэгдсэн хуралдаанд танилцуулах гишүүнээр Улсын Их Хурлын гишүүн Д.Гантулгыг томилъё. Анхаарал хандуулсанд баярлалаа. Гишүүдэд баярлалаа. 
Байнгын хорооны хурал өндөрлөснийг мэдэгдье. 


Дууны бичлэгээс буулгасан:


ПРОТОКОЛЫН АЛБАНЫ 

ШИНЖЭЭЧ




                               Д.УЯНГА

